
vijnaptishlokAH

விஜ்ஞப்திஶ்லோகா:

யத்³தை³ந்யம் த்வத்க்ரு’பாஹேதுர்ந தத³ஸ்தி மமாண்வபி ।
தாம் க்ரு’பாம் குரு ராதே⁴ஶ யதா² தே தை³ந்யமாப்நுயாம் ॥ 1॥
ஸர்வேஷாம் ஜீவிதம் லோகே த்³ரு’ஷ்டம் ஸர்வார்த²ஸாத⁴கம் ।
க்³லாந்யேகப²லகம் ஜாதமது⁴நா மம ஜீவிதம் ॥ 2॥
கர்தும் புநரதா²கர்துமந்யதா² கர்துமீஶ்வரே ।
ஸாமர்த்²யம் யந்மயா த்³ரு’ஷ்டம் த்வய்யேவாதோ ந ஸம்ஶய:॥ 3॥
தம் ந பஶ்யாமி யஸ்யாக்³ரே வார்தாம் ஸ்வஸ்ய மநோக³தாம் ।
உக்த்யா தது³த்தரம் லப்³தா⁴ மநோ விஶ்ராமயே க்ஷணம் ॥ 4॥
அதீவ நீசா மத்ப்ராணா மூர்கா²அபி க³தத்ரபா: ।
ஸ்வஸ்தி²த்யயோக்³யகாலேऽபி யதஸ்திஷ்ட²ந்தி ஸாம்ப்ரதம் ॥ 5॥
ஶாஸ்த்ரம் நியாமகம் தாவத்³யாவத் பூர்ணக்ரு’பா ந தே ।
க்ரு’பயா தே ஸுபூர்ணஸ்ய நைவ கோऽபி நியாமக:॥ 6॥
ஸுப⁴கா³ ஏவம் ஜாநந்தி ப்ரியஸௌபா⁴க்³யஜம் ஸுக²ம் ।
தத்³தீ⁴நாயாஸ்ததீ³யேதி ப்ரஸித்³தி: ⁴ ஶரணம் ஸகி²॥ 7॥
ப்ரியஸங்க³மராஹித்யாத்³வ்யர்தா:²ஸர்வே மநோரதா:² ।
நிரபத்ரபதாஸித்³த்⁴யை ஜீவாமி ஸகி²ஸாம்ப்ரதம் ॥ 8॥
ந லப்³த⁴ஸ்தாத்³ரு’ஶ: கோऽபி யஸ்யாக்³ரே ஸ்வமநோக³தாம் ।
வார்தாமுக்த்வா ஸ்வமாத்மாநம் க்ஷணம் விஶ்ராமயாம்யஹம் ॥ 9॥
ஶ்ரீமுகா²லோகநே தஸ்ய ப்ரியஸ்ய ச ப³ஹிர்க³தௌ ।
பக்ஷ்மாபகாரோபகாரௌ நிர்ணேதும் நைவ ஶக்நும:॥ 10॥
அத்³ய ஶ்வோ வா பரஶ்வோ வா கதா³சித்க்ரு’பயிஷ்யதி ।
நாத²இத்யாஶயா ஸர்வம் க³தம் ஜந்ம கரோமி கிம் ॥ 11॥
ததா²பி த்வத்க்ரு’பாகாங்க்ஷாம் மநோ மே நிரபத்ரகம் ।

கம் வா ஹேதும் ஸுநிஶ்சித்ய கரோதீதி ந வேத³ம்யஹம் ॥ 12॥
ஸ்வபா⁴வத:ஸதா³ மேக: ⁴ ஸர்வேஷாம் ஜீவநப்ரத:³ ।
ஜாநேऽர்கஸ்யைவ தௌ³ர்பா⁴க்³யம் ஸோऽபி யத்தமுபேக்ஷதே ॥ 13॥
த்வதீ³யத்வமபி ஜ்ஞாத்வா மயி காலாத³ய: ப்ரபோ⁴ ।
ப்ரப⁴வந்தி ததோ மந்யே த்வத்க்ரு’பாஶூந்யதாம் மயி ॥ 14॥
ஏதேஷாமஹமேவாஸ்மி ஸர்வஸ்வமிதி ஸுந்த³ர ।
ஜாநாஸ்யஸ்மாகமஜ்ஞாநேऽப்யத: கர்தா ஸ்வதோऽகி²லம் ॥ 15॥
விஜ்ஞப்தௌ வாऽபராதே⁴ வா பாக²ண்டே³வா மது³க்தய: ।
பர்யவஸ்யந்தி குத்ரேதி ந ஜாநேऽஹம் விமூட⁴தீ: ⁴ ॥ 16॥
து³ர்ப⁴கா³ஸி ததா²பி த்வம் மா த்யஜ ஸ்வப்ரியாந்திகம் ।
கதா³சித்க்ரு’பயா பஶ்யேத் ப்ரியஸ்த்வத்³பா⁴க்³யயோக³த:॥ 17॥
விரஹேணாதிதப்தாம் மாம் ஸ்மரேச்சேத் ப்ராணவல்லப: ⁴ ।
ததா²பி த்³விகு³ணம் து:³க²ம் ஸோடு⁴ம் நைவாலி பாரயே ॥ 18॥
ராஜ்யாயோக்³யே ததா³காங்க்ஷா த³ண்ட³ப்ராப்த்யை யதா² ப⁴வேத் ।
த்வத்ஸேவாயாமஹம் தாத்³ரு’க் தத்³வதா³ப்தா த³ஶாமிமாம் ॥ 19॥
ஸ்வீயம் க்ரு’தாக³ஸம் சேத்த்வம் தூ³ரஸ்த²ம் குருஷே யதி³ ।
இத: பரோऽதி⁴கோ த³ண்ட³ஸ்த்வதீ³யஸ்ய ந வித்³யதே ॥ 20॥
வியோகோ³ பா³த⁴தே தாவத்³யாவத்³த்⁴ரு’த்³யேவ தே ஸ்தி²தி: ।
யதா³ ப³ஹிஸ்ததா³ நேதி விசித்ரேயம் ஸ்தி²தி:ஸகே²॥ 21॥
பூ⁴ர்ஜத்வகி³வ மே தோ³ஷா நி:ஸரந்த்யேவ ஸர்வஶ: ।
ததா²ப்யநந்யக³திகே த்வத்க்ஷமேதி ந மே ப⁴யம் ॥ 22॥
ப³லிஷ்டா²அபி மத்³தோ³ஷாஸ்த்வத்க்ஷமாக்³ரேऽதிது³ர்ப³லா: ।
தஸ்யா ஈஶ்வரத⁴ர்மத்வாத்³தோ³ஷாணாம் ஜீவத⁴ர்மத:॥ 23॥
மத்ப்ராணாநாம் ஸ்வதோ லஜ்ஜா நைவாஸ்தி பரதோऽபி ச ।
ஸ்தி²திம் ப்ராப்யாபி நோ யாந்தி இஹாமுத்ர ச க³ர்ஹிதாம் ॥ 24॥
த்வத்³த³ர்ஶநவிஹீநஸ்ய த்வதீ³யஸ்ய து ஜீவிதம் ।
வ்யர்த²மேவ யதா² நாத²து³ர்ப⁴கா³யா நவம் வய:॥ 25॥

க³த:ஸ காலோ யத்ராஸீத்ஸுது³ர்லப⁴க்ரு’பா மயி ।
இதா³நீமீத்³ரு’ஶ: காலோ யத்ர த்வம் கோ³சரோऽபி ந ॥ 26॥
த்வதீ³யாநாம் ஸுக²ம் து:³க²ம் ந லோகஸத்³ரு’ஶம் ப⁴வேத் ।
த்வத்ஸேவாயாம் ஸுக²ம் ஸர்வம் நோ சேத்தஸ்ய விபர்யய:॥ 27॥
மத்வா ஸ்வகீயதாம் நாத² ரோஷேண க்ரு’பயா தவ ।
தாட³நம் லாலநம் வாபி பரமாநந்த³த³ம் மம ॥ 28॥
த்வத்³வியுக்தஸ்ய ஜீவஸ்ய த்வதீ³யஸ்யாபி நித்யதா ।
ஸங்க³ம் விநா ந சைவாஸ்து விஜ்ஞாபநமித³ம் மம ॥ 29॥
யாத்³ரு’க்³பா⁴க்³யம் புரா மேऽபூ⁴த்தந்மஹத்த்வம் ந வேத்³ம்யஹம் ।
யேநாஸீத்த்வத்க்ரு’பா பூர்ணா ஸுது³ர்லப⁴தரா மயி ॥ 30॥
மா ஜீவதாத்த்வதீ³யோ யஸ்தவ ஸேவாவிவர்ஜித: ।
ஸத்யா விஜ்ஞப்திரேஷா மே நாத² த்வம் மநுஷே யதி³॥ 31॥
ஸ்வஸ்தி²த்யயோக்³யம் மத்வாபி மச்ச²ரீரம் மமாஸவ: ।
யந்ந த்யஜந்தி தேநாஹம் மந்யே தாந்நிரபத்ரபாந் ॥ 32॥
த்வத்க்ரு’பாத: புரா நாத² மயா காலாத³ய: ப்ரபோ⁴ ।
துச்சீ²க்ரு’தா:ஸாம்ப்ரதம் மாம் பா³த⁴ந்தே த்வத்க்ரு’பாம் விநா ॥ 33॥
த்வத்ஸேவாயாமயோக்³யஸ்ய த்வதீ³யஸ்ய மம ப்ரபோ⁴ ।
இத்யேவ ஹி பராகாஷ்டா²அபா⁴க்³யஸ்யேதி மே மதி:॥ 34॥
துச்சீ²க்ரு’தாஸ்த்வத்க்ரு’பாத: பூர்வம் காலாத³யோ மயா ।
ஸ்ம்ரு’த்வா தத்³வைரமது⁴நா பா³த⁴ந்தே த்வத்க்ரு’பாம் விநா ॥ 35॥
மஹாநஸகுருக்ஷேத்ரே கவலார்கக்³ரஹே ஸதி ।
ஸத்பாத்ரே ஸ்வோத³ரே த³த்தே தஸ்ய வ்ரு’த்³தௌ⁴ கிமத்³பு⁴தம் ॥ 36॥
குருக்ஷேத்ரே தா³நவ்ரு’த்³தி:⁴ ஶ்ரூயதே நாநுபூ⁴யதே ।
தா³நஸ்ய மத்குருக்ஷேத்ரே வ்ரு’த்³தி: ⁴ ஸத்³யோऽநுபூ⁴யதே ॥ 37॥
இதி ஶ்ரீமட²பதிகல்யாணப⁴ட்டவிரசிதா:ஶ்ரீவிஜ்ஞப்திஶ்லோகா:ஸம்பூர்ணா: ।

